
Rayxan Madaminova-
Nukus davlat pedagogika instituti o‘qituvchisi

HOFIZ XORAZMIY “DEVON”IDAGI MA’NODOSH SO‘ZLAR TAHLILI

d | http://dx.doi.org/10.5281/zenodo.15670062

ANNOTATSIYA
Mazkur maqolada Hofiz Xorazmiy “Devon” asarida qo‘llangan ma’nodosh so‘zlar tahlil gilinadi.
Sinonimik qatorlar turkiy, forsiy, arabiy va aralash qatlamlarga ajratilib, ularning leksik-semantik
xususiyatlari ochib beriladi. Shuningdek, ushbu sinonimlar orqali yuzaga chiqqan badiiy san’atlar —
tajnis, tavzi’, tazod, tanosub va boshqalar ham o‘rganilgan.
Kalit so‘zlar: Hofiz Xorazmiy, Devon, ma’nodosh so‘zlar, sinonimiya, turkiy gatlam, forscha
o‘zlashmalar, arabcha o‘zlashmalar, leksik tahlil, badiiy san’at, tajnis, tazod, tavzi’, tanosub,
talmeh, inversiya.

Raykhan Madaminova-
Lecturer at Nukus State Pedagogical Institute

ANALYSIS OF SYNONYMOUS WORDS IN HOFIZ KHOREZMIY’S “DEVON”

ABSTRACT
This article analyzes the use of synonymous words in Hofiz Khorezmi’s Devon. The synonymic
rows are categorized into Turkic, Persian, Arabic, and mixed lexical layers, and their lexical-
semantic characteristics are explored. In addition, the study examines the poetic devices that emerge
through these synonyms, including paronomasia, alliteration, antithesis, proportion, and others.
Keywords: Hofiz Khorezmi, Devon, synonymous words, synonymy, Turkic layer, Persian
borrowings, Arabic borrowings, lexical analysis, poetic device, paronomasia, antithesis, alliteration,
proportion, allusion, inversion.

Paijixan MagaMmuHOBAa-
[Ipenonasarens Hykycckoro rocyaapcTBEHHOTO
MeJarornyecKoro MHCTUTYTa

AHAJIN3 CHHOHUMHMYHBIX CJIOB B «/IEBAHE» XA®HU3A XOPE3MUICKOI'O

AHHOTALIUA
B nmanHOI cTaThe paccMaTpUBAaeTCAd HCIOJIb30BAHWE CHHOHMMUYHBIX CIIOB B TPOU3BEICHUU
«deon» Xadmza Xopesmuiickoro. CHHOHUMHUYECKHE PsSAbl  KIACCUUIUPYIOTCA  TIO
MIPOUCXOXKICHHUIO: TIOPKCKHE, MEPCUACKHE, apaOckue W cMmemaHHble. OCBEIAIOTCs UX JIEKCHUKO-
CEMaHTHYECKHE OCOOCHHOCTH. Takke aHAIU3UPYIOTCA XYIOXKECTBEHHBIC MPHEMbI, BOSHHUKAIOIIHE

Onmarofapss STHM CHHOHUMAaM, TaKHe KaK MapOHUMUS, aJUTUTEpalusi, aHTUTEe3a, MPOMOPIHS U
Ipyrue.

KuaroueBbie ciaoBa: Xapuz Xopesmuil, /[eBOH, CHHOHUMHYHBIE CIIOBA, CHHOHHMUS, TIOPKCKHIMA
IacT, TEepCUICKUE 3aMMCTBOBAHMs, apaOCKue 3aUMCTBOBAHHS, JICKCHYECKHH  aHAIM3,
XYyJI0’KECTBEHHbBIE IIPUEMBI, IAPOHUMUSI, AHTUTE3A, AILIAUTEPALIUS, IPOTIOPLIMS, AJUIFO3US, UHBEPCUSL.

KIRISH VA DOLZARBLIGI

Mumtoz adabiyotimiz tarixida Navoiyga qadar XIV asr oxiri va XV asr boshlarida o‘zbek
adabiyotida birinchi o‘laroq mukammal devon tartib etgan shoir Hofiz Xorazmiy hisoblanadi.
Sinonimiya — bir ma’noni ifodalay oladigan, biroq shakli farqli so‘zlarning mavjudligi tildir. U
badily matnlarda muallifning uslubiy boyligini ifodalovchi asosiy vositalardan biri hisoblanadi.
Hofiz Xorazmiy o‘zining “Devon” asarida keng sinonimlardan foydalangan bo‘lib, bu holat uning
poetik tafakkuri va til imkoniyatlaridan foydalanish mahoratini ko‘rsatadi. Ushbu maqolada
“Devon”dagi sinonim so‘zlarning leksik-semantik jihatdan o‘rganilishi, ularning poetik funksiyasi
va tilda tutgan o‘rni ko‘rib chiqiladi.

METODLAR VA O‘RGANILISH DARAJASI

Tadqiqotda deskriptiv-lingvistik va struktur-semantik tahlil usullaridan foydalanildi. Avval
“Devon” matnida uchraydigan ma’nodosh so‘zlar aniqlanib, ular kelib chiqishiga ko‘ra to‘rt
guruhga (turkiy, arabiy, forscha, aralash) ajratildi. Har bir sinonimik qatordagi birliklar leksik va
semantik jihatdan tahlil qilindi. Shuningdek, ularning badiiy matndagi estetik funksiyalari ham
tahlilga tortildi.

NATIJALAR VA MUHOKAMA

Hofiz Xorazmiy she’riyatida nutqning jozibadorligi, aniqligi va rang-barangligini ta’minlash
uchun ma’nodosh so‘zlardan unumli foydalana olgan. “Devon”da qo‘llanilgan sinonimik qatorlarni
tarixiy manbalari jihatdan quyidagi guruhlarga ajratish mumkin:

1. Turkcha so‘zlardan tashkil topgan sinonimik qatorlar: adoq, azoq, oyoq; ayo, ey; axshom,
kecha, tun; bag‘ir, ko'ks, ko'kus, to‘sh; barcha, qamu, qamug°; berguchi, tangri; bikin, kabi,
o xshash; ko rklu, chiroylu, uy, ev xabu:

Zulf ila yuzini tilar Hofiz,

Shomda ko‘rklu chun gamar ko‘runur (D, I, 211).

G‘ubor-i roh adoqingda bo‘ldi erdi bu Hofiz,

San, ey chiroylu, magar andin ihtiroz qilursan (D, 11, 74).

Ko ks - ko‘krak; ko‘chma ma’noda markaz kabi ma’nolarni ifodalovchi turkiycha so‘z. Hofiz
Xorazmiy “Devon”ida ko ‘kus shakli ham uchraydi. Ko‘ks atamasi ko ‘kusga nisbatan faol
qo‘llangan:

Man oh chakkan aro o‘qin otsa ko‘ksumga,
Yolingdin o‘qi yonar o‘tg‘a bashoq tushar (D, I, 173).
Qaro zulfin qachonkim yod qilsam,

Ko‘kus o‘rta-yu ko‘k uzra chiqar oh (D, IL, 277).

Yugqorida ta’kidlanganidek, ko ‘kus ham “Devon”da qo‘llanadi va ko ‘krak bosh ma’noda va
markaz ko‘chma ma’nolarida istifoda etilgan. Shoir ikkinchi baytda ko ‘kus va ko ‘k so‘zlari orqali
tavzi’ san’atini yuzaga keltirmoqda.

To ‘sh. Gavdaning bo‘yin bilan qorin o‘rtasidagi old qismi; ko‘krak; ko‘chma ma’noda bag‘ir,
siyna; tengqur; do‘st, o‘rtoq (O°TIL, II, 249, 250) kabi ma’nolarni ifodalovchi turkiycha so‘z.
“Devon”da ancha faol qo‘llangan. Shoir quyidagi baytda to‘sh so‘zini tengqur, do'st, o ‘rtoq
ma’nolarida ishlatib, teng va fo ‘sh so‘zlari orqali tavzi’ san’atini hosil qgilgan:

Turklar orasida dilbar erursan shirin,
Kim sanga teng to‘sh emasdur qo‘ng‘urot ila qiyot (D, I, 173).
To‘sh bo‘lsam aning zulfi parishonina tushda,
Hofiz biki yuz hol-i parishonni ko‘rarman (D, II, 277).
Ikkinchi baytda bag ‘ir, siyna kabi ko‘chma ma’nolarida qo‘llanmoqda. Shuningdek, baytda

ishtiqoq, talmeh, tashbih, talmi’ san’atlari ham uchraydi.

2. Forsiy so‘zlardan hosil bo‘lgan sinonimik qatorlar: anboz, sherik;, anjom, poyon; afg ‘on,
faryod, fig‘on; barbod, barham, nobud, yakson,; base, besh, bisyor; baho, narx, biyobon, dasht,
cho‘l; boda, may, mul; diydor, rux, ruxsor, chehra; gulgun, ol; gardun, osmon, dovar, podshoh,
shoh; donishmand, dono, farzona kabi:

Nasib-i dardu g‘amni baxsh etarda,

Manga san o‘zgani anboz qilma (D, I, 49).

Sanga yo‘qdur jahon ichra sherike,

Jamolu husn ila mumtoz sansan (D, II, 85).

Ka’ba-yi ko‘yung tavofin qilmoq uchun, ey sanam,
Doimo Hofiz bikin gardundadur oyu quyosh (D, I, 266).
Xurshid-i bezavole santak manga ko‘runmas,

Tokim ko‘rundi ko‘zga bu osmon-i olam (D, II, 36).

Donishmand dono, bilimdon ma’nosini anglatuvchi forsiy o‘zlashma hisoblanadi. Ushbu atama
eski o‘zbek tilida ham, hozirgi o‘zbek tilida ham aynan yuqoridagi ma’noda uchraydi. Fors tilida
olim, bilimli, dono ma’nolarini anglatadi. “O°zbek tilining izohli lug‘ati”da bu so‘zga, “Mavjud ilm-
u hikmatlarni egallagan, ba’zi voqea-hodisalar haqida oldindan bashorat qila oladigan; bilimdon;
olim; dono” (O‘TIL, II, 644) deb ta’rif berilgan. Hofiz Xorazmiy “Devon”ida ham yuqoridagi
ma’nolarda qo‘llanilgan. Asarda faqat bir o‘rinda kuzatiladi:

Oftob-i jamolinga oshiq
Bo‘lg‘ali bo‘ldi omiy donishmand (D, I, 84).

Keltirilgan baytda ijodkor bo ‘Ig‘ali va bo ‘ldi so‘zlarini birgalikda qo‘llab, tavzi’ va ishtiqoq
san’atini yuzaga chiqarmoqda. Shoirning yuqoridagi baytda o‘zagi bir bo‘lgan so‘zlarni ikki va
undan ortiq keltirishi boisi shundaki, odatda uning radifsimon jarangdoshligiga va ayni choqda,
qarama-qarshi ma’no tashishi bilan ko‘zga tashlanadi. Qolaversa, inversiya hodisasi ham mavjud.
“Devonu lug‘otit turk”da mazkur so’zning jyepyx 6iled (MK, Wnpekc-myrat, 145) varianti
uchraydi.

Dono. Dono, bilimli ma’nosini anglatuvchi forsiy o‘zlashma. “Devon”da donoyiy va donoliq
so‘zlarining yasalishida asos vazifasini o‘tagan.

Ishgning shatranjini donolar o‘ynadi, vale
Utsa utsunlar sani, ey go‘l-u nodon, o‘ynag‘il (D, IL, 5).

Shoir baytda utsa va utsunlar so‘zlarini maxsus qo‘llab, badiiy nutqqa intonatsion butunlik,
ohangdorlik va emotsional-ekspressivlik bag'ishlash maqgsadida assonans hodisasidan foydalangan.
Go ‘l-u nodon so‘zlari asosida esa tavfiq san’atini, shuningdek, dono va nodon so‘zlari vositasida
tazod san’atini yuzaga keltirgan.

Farzona. Hofiz Xorazmiy “Devon”ida farzona o‘zlashmasi dono, fozil, donishmand va
mislsiz, tengsiz ma’nolarida ishlatilgan:

1) dono, fozil, donishmand:

Farzin bisot o‘lg‘on o‘shul shoh qoshinda,
Bu tavr ila siz Hofiz-i farzonani izdang (D, I, 290).

2) darvesh:

Goh masjid davrida Hofizman-u mehrobxon,
Goh mayxona ichinda oshig-i farzonaman (D, II, 97).

Ijodkor ikkinchi baytda Hofizman-u va mehrobxon o‘zlashmalari orqali tavfiq san’atini, goh
masjid va goh mayxona leksemalari asosida tavzi’ san’atini qo‘llamoqda.

Donishmand, dono o‘zlashmalari hozirgi kunda ham faol ishlatiladi. Dono va farzona so‘zlari
qizlarga ism sifatida ham qo‘yiladi.

3. Faqat arab tiliga xos so‘zlardan sinonimik qatorlar hosil bo‘ladi: agd, nikoh, aroq, sharob;
badan, jism; bashar, inson; vajh, mujib, sabab; davlat, mol, nuqud, g‘ino; dunyo, koinot, olam,
ofoq, ziyo, nur, shu’la; g‘am, g‘ussa; iqgbol, saodat, sa’d; kalom, nazm, qavl, hadis; lazzat, ta’m,
maza; firoq, furqat, g ‘urbat, hajr, hijron kabi:

Visolin izda-yu kuydi ko‘ngul dard-i firoqinda,

Muhabbat o‘tina o‘rtandi jon ham ishtiyoqinda (D, I, 42).

Magar ro‘z-1 qiyomatda erur vasling manga ro‘ziy,

Kechadur zulfu yuzung-u furqatindin sol-u ham mohim (D, 11, 54).
Sham’-1 jamoling birla san parvonatak jonlar yoqib,

G‘urbat o‘ti birla manim bag‘rimni biryon qilmag‘il (D, II, 19).
Zoriy zor mani hajr ila o‘lturmas edi,

Gar quloq tutsa edi bir nafase zorimg‘a (D, I, 21).

Qadr-i visolingni chu man bilmadim ersa qahr etib,

Hijronning o‘tig‘a bu jonimni sazo qilding yana (D, I, 33).

Igbol. Baxt, omad ma’nolarini anglatuvchi arabiy o‘zlashma. Hozirgi o‘zbek adabiy tilida faol
qo‘llanadi. Ayollarga ism sifatida ham qo‘yiladi. Hofiz Xorazmiy “Devon”ida yuqoridagi ma’noda
istifoda etilgan.

Igbol-u saodat eshigimga kelur erdi,
Tush bo‘lsa manga tushda o‘shul davlat-i bedor (D, I, 221).

Ijodkor ushbu o‘rinda igbol so‘zini baxt ma’nosida qo‘llamoqda va natijada so‘z takrori oldi
olingan. Igbol va saodat so‘zlari orqali esa tavfiq san’atini, baytda tush va tushda so‘zlari vositasida
esa tajnis san’atini mohirona qo‘llamoqda.

Saodat. “Devon”da baxtiyorlik, baxtlilik; toli’, igbol, yaxshi ahvol (kishida) ma’nolarini
ifodalab kelgan arabcha so‘z. Xorazmiy she’riyatida ancha faol qo‘llanilgan.

Saodat bersa gar yoriy, manga yoriy qilur jonon,

Manga yori qilur jonon, saodat bersa gar yoriy (D, I, 227).
Keltirilgan baytda saodat o‘zlashmasi birinchi misrada toli’, igbol, yaxshi ahvol ma’nosida, ikkinch
misrada esa baxtiyorlik, baxtlilik ma’nosida istifoda etilgan holda fikrning ta’sirchan chiqishiga
erishilgan. Va bu so‘z orqali tajnis san’ati yuzaga keltirilgan. Yori va yoriy so‘zlarini birgalikda
keltirib, ishtiqoq san’atini qo‘llagan. Baytda she’rning birinchi misrasida keltirilgan ikki so‘z
birikmasi keyingi misrada o‘rni almashinib takrorlangan. Natijada shu birikmalardagi fikr
ta’kidlanib, ularning ma’nosi ham yangilanadi, misra mazmuni ham takomillashadi. Bu teskari qilib
takrorlash ma’nosini ifodalovchi tardu aks she’riy san’atidir.

Ko‘rinadiki, o‘zbek tili, adabiyoti va madaniyatining to‘la huquqi uchun kurashuvchi, jasoratli
va otashin shoir Hofiz Xorazmiy ishqiy va falsafiy she’riyatida bir-biridan ta’sirchan tajnis-u
tavzi’lar, tashbeh-u tazodlar va ko‘plab boshqa badiiy tasvir vositalaridan mohirona foydalangan.

Sa’d. Saodat, baxt va igbol ma’nosini anglatuvchi arabiy o‘zlashma. Eski o‘zbek tilida,
xususan, Hofiz Xorazmiy she’riyatida yuqoridagi ma’noni ifodalash uchun qo‘llangan. “Devon”da
nofaol ishlatilib, faqat bir o‘rinda kuzatiladi:

Qironi sa’d bo‘lg‘ay oshiq uchun
Yuzung chun moh-u qoshingdur tarozu (D, II, 128).

Ushbu baytda mazkur so‘z saodat ma’nosida qo‘llanmoqda, shoir yuzung va qoshing, moh va
tarozu o‘zlashmalari orqali tanosub, ya’ni tavfiq, shuningdek, ma’shuqaning a’zolari aniq
narsalarga, yuzi oyga, qoshi taroziga o‘xshatilib, tashbih san’atini yuzaga chigarmoqda.

Tanosub haqidagi nisbatan kengroq ma'lumot Atoulloh Husayniyning XV asrda yaratilgan
“Badoyi' us-sanoyi” asarida berilgan bo‘lib, muallif ushbu san'atga shunday ta'rif beradi: “Ani
tanosub, tavfiq, iytilof va talfiq ham derlar. Ul andog‘durkim, kalomda anga munosib hodisa va
nimalarni jam' qilurlar...” Shuningdek, asarda tanosub san'atining darajalari va nomlanishi bilan
bog‘lig muhim ma'lumotlar ham keltirib o‘tilgan [1].

4. Turkcha va forscha so‘zlardan tarkib topgan sinonimik qatorlar: bol va angabin; bo ‘sag‘a va
ostona; kokil, soch va gesu, zulf; ko‘z va diyda; ko'p va base, bisyor; yoruq va furug’; tikan va
so ‘zan; o°q va tir; tuproq, tufroq va xok; tilak va dilxoh, orzu, umid; ichmoq va no ‘sh etmoq; uyqu
va xob kabi:

Tushumda to‘sh bo‘la ul oftob yuzi teyu,
Ko‘zumda yo‘q ekan uyqu asir-i xob bo‘lur (D, I, 155).

Yoruq. Bu so‘z turkiycha bo‘lib, yorug‘, nurli; ko ‘chma ma’noda toza, pok kabi ma’nolarni
ifodalaydi. Hofiz Xorazmiy “Devon”ida yorug ko‘chma ma’noda ishlatilib, foza, pok ma’nosida

istifoda etilgan. Nofaol ishlatilgan bu so‘z faqat bir o‘rinda uchraydi:
Vahkim, ko‘rabilmasman o°shul ko‘nglum olonni,
Jonim tilaki, ko‘z yorugqi, qavli yolonni (D, II, 180).

Ijodkor keltirilgan baytda olonni va yolonni so‘zlari misolida assonans hodisasini yuzaga
keltirgan. Assonans qofiyadosh so‘zlar tarkibida kelib, she'riy nutqqa ko‘tarinki ruh va o‘ziga xos
musiqiylik baxsh etgan.

Alisher Navoiy asarlarida yorug so‘zi yorug‘, nurli; ko ‘chma ma’noda toza, pok; siniq, singan;
Jjarohatli, yarali kabi ma’nolarda faol qo‘llangan:

Yoruq I - 1) yorug®, nurli:

Kulbasi oy sham’idin o‘lsa yorug,
Eshigi yel ilgidin o‘lsa ochuq. Hayratul-abror (TM-101).

2) ko‘ch. toza, pok:

Shar’iy hiylalari karhidin ko‘ngli ochuq, fugaho tazvirlari tiragaridin zamiri yorugq.
Mahbubul-qulub (TM-21).
Yoruq II - 1) siniq, singan:
Chok ko‘nglum xo‘blar ko‘ngli aro topti shikast,
Vah, butun qolg‘aymu yoruq shisha sandonlar aro? Badoe’ul-bidoya, 1-43.
2) jarohatli, yarali:
Qading qoshinda nechuk sarv o‘zin degay ozod
Ki, sabzrang qulingdur, aning ayog‘i yoruq. Badoe’ul-vasat, V-230 [2].

Keltirilgan misollardan ma’lumki, Alisher Navoiy asarlari tilida yorug so‘zining ma’nosi
kengaygan. Mazkur so‘z yorugko ‘ngulluk so‘zining yasalishida asos vazifasini o‘tagan.

Furug*. Mazkur so‘z eski o‘zbek tiliga fors tilidan o‘zlashgan. Hofiz Xorazmiy “Devon”ida
yorug ‘lik, nur ma’nolarida istifoda etilgan. Asarda nofaol qo‘llanilgan furug‘ faqat ikki o‘rinda
keltirilgan:

Murod qayda topa bilgaman jamolingdin,
Chun ul furug‘-i jamoling manga hijob bo‘lur (D, I, 159).

Keltirilgan baytda shoir jamolingdin va jamoling so‘zlarini birgalikda qo‘llab, ishtiqoq san’atini
yuzaga chigarmoqda.

Soqiy yuzindin agar topsam edi bir furug®,
Topg‘an edim ul zamon kulli jahondin qarog* (D, I, 278).
Bu keltirilgan baytda ijodkor ishtiqoq san’atini yuzaga keltirish uchun top so‘zidan o‘rinli
foydalanadi.

5. Sinonimik gator o‘zbekcha va arabcha so‘zlardan tuziladi: bilig va ilm; bol va asal; bulut va
sahob; yemak va qut; yozi va sahro; kam, oz va qalil; kecha, oxshom, tun va layl; uchmoq va
jannat; o ‘lum va ajal; quyosh va shams, chog‘ va vaqt, zamon, lahza, mahal, nafas, fursat; choqir,
ichku va aroq, sharob, ev va hujra kabi:

Kuchay erur jon-u jahon birla yemak qayg‘usini,

Jon-u jahondin kechsaman bo‘lg‘aymu oson qayg‘usi (D, I, 208).
Jon to‘tiysi qut izdab tor og‘zi bila ko‘zin

Savmishdur o‘shandinkim, bodom ila shakkardur (D, I, 100).

Bilig erur biligsizlik muhabbat yo‘lida bilsang,

Zihi dono o‘shul oshigkim erur ishq nodoni (D, II, 203).

Ilm so‘zin so‘rsangiz borning olimlara,

Oshig-u qalloshmiz, ilmdamiz omimiz (D, I, 233).

Uchmogq so‘zi turkcha so‘z bo‘lib, Hofiz Xorazmiy “Devon”ida jannat ma’nosida istifoda
etilgan. Nofaol qo‘llanilgan bu so‘z faqat bir o‘rinda uchraydi:

Havo-yi ishqing ila zarra son uchmogq tilar ko‘nglum,
Jamoling mehri birla qil oni, ey jon, sabukbore (D, II, 230).

Asarda uchmoq so‘zining forscha bihisht, firdavs; arabcha jannat, jannatu-l-ma’vo, ravza,
rizvon, xuld kabi muqobil variantlari uchraydi.

Jannat varianti esa o°ttiz sakkiz o‘rinda istifoda etilgan:

Jannat erur yuzungu la’lingdur ob-i kavsariy,
Jannat-i mav’ud ila ul ob-i kavsar qandadur (D, I, 112).

Jannat so‘zi. Eski o‘zbek tiliga arab tilidan o‘zlashgan. Bu arabcha so‘z ¢annat(un) shakliga
ega; asli “yashirdi” ma’nosini anglatuvchi ¢anna fe’lidan hosil qilinib, “bog‘” ma’nosini
anglatuvchi ¢ann(un) masdarining “yakka”, “bir dona” ma’nosini ifodalovchi -¢# (ta marbuta)
qo‘shimchasi bilan hosil gilingan shakli bo‘lib, arab tilida a/ ¢annatu tarzida al aniqlik artikli bilan
ishlatilib, “begunoh kishilarning ruhi narigi dunyoda rohat-farog‘atda yashaydigan makon”,
“bihisht” ma’nosini anglatadi; ona tilimizga bu so‘z aniqlik artiklisiz qabul qilingan. O‘zbek tilida
Jjannat so‘ziga “joy”, “maskan” ma’nosini anglatuvchi arabcha makon so‘zini qo‘shib, jannatmakon
tarzida ishlatish o‘rinli emas (O‘TEL, II, 120, 121).

Quyosh. “O‘z atrofida aylanuvchi hamma osmon jismlariga yorug‘lik va issig‘lik taratadigan
planeta”. Qadimgi turkiy tilda “jazirama”, “eng issiq harorat” ma’nosini anglatgan. Aslida quyash
tarzida talaffuz gilingan; keyinchalik o‘zbek tilida a unlisi @ unlisiga almashgan: quyash > quyash
tarzida. Planeta nomi sifatida ishlatilishi ma’no taraqqiyoti natijasida qadimgi turkiy tildayoq
yuzaga kelgan: “eng issiq harorat” - “issiqlik taratuvchi samoviy jism” (O‘TEL, I, 572).

Hofiz Xorazmiy “Devon”ida faol istifoda etilgan. Quyosh planetasi; quyoshdan taraluvchi
nur, issiqlik ma’nolarida qo‘llanilgan:

Quyosh har nechakim ko‘rkludur, zavoli bor,

Aning quyosh yuzi uzra yo‘q zavol-i jamol (D, II, 28).
Shoir keltirilgan baytda so‘zlarning grammatik qoidaga muvofiq bo‘lgan odatdagi o‘rnini
almashtirib, inversiya hodisasini, undan tashqari tajnis, tazod san’atlarini mohirona qo‘llagan.

Quyosh atamasi hozirgi o‘zbek tilida faol qo‘llanadi. Ma’no kengayishi ham kuzatiladi.
Erkaklarga ism sifatida ham qo‘yiladi. Quyosh so‘zi quyoshlama, quyoshli so‘zlarining yasalishida
asos vazifasini o‘tagan.

Shams. Eski o‘zbek tiliga arab tilidan o‘zlashgan. Hozirgi o‘zbek tilida shams so‘zining
ma’nosi biroz kengaygan. Erkaklarga ism sifatida ham qo‘yiladi. Hofiz Xorazmiy “Devon”ida
nofaol istifoda etilib, fagat uch o‘rinda uchraydi:

Shohing gaytaribturur yuzni jafo sari tedi,
Shams-i jahong‘a ul yomon ro‘y taqi gafo bilur (D, I, 196).

Keltirilgan baytda shams o‘zlashmasi quyosh, oftob ma’nosida qo‘llanilgan. Adib shohing va
shamsi so‘zlari orqali tavzi’ san’atini, yuz va ro‘y, jafo va qafo so‘zlari misolida tanosubni, undan
tashqari talmi’ san’atini yuzaga keltirgan:

Zarrason tolib-i diydor bo‘l emdi Hofiz,
Chunkim ul yor ko‘rundi sanga shams-i Tabriz (D, I, 238).

Ushbu baytda shoir she’r misralarini turli tillarda bitishni nazarda tutuvchi talmi’ san’atini,
inversiya hodisasini, talmeh san’atini qo‘llagan.

6. Forscha va arabcha so‘zlardan hosil bo‘lgan sinonimik qatorlar. XIV-XV asr eski o‘zbek
tilida arab va fors tili leksikasi sezilarli qatlamni tashkil gilgan. “Devon” leksikasida o‘zga tillardan
o‘zlashgan quyidagi sinonimlar shular jumlasidandir: band va qayd; bechora, xojatmand va muflis,
muhtoj, faqir, qallosh; gunoh va ayb, vubol, jurm, nugson, xato, daryo, bahr, muhit; dud va duxon;
nodon va ahmagq; do'st, yor, oshno, hamdam, hamrah va rafiq; surma va kuhl; naxjir, ohu va
g‘azol; shogird va murid kabi.

Ustod jodu ko‘zi ta’lim-i g‘amzasing‘a

Shogird bo‘ldi jondin mufti-yu ham mudarris (D, I, 255).

Bu Hofiztak gani ishqing muridi,

Aytg‘il ushbu dam piru javondin (D, I, 111).

Nag hazar qilmas ko‘zum yoshindin ul tol bo‘ylu yosh,

Chun ko‘zum chashmasida daryo-yi ummon ko‘runur (D, I, 150).
Bahr-i muhit ichra nishon sazovor emas,

O‘zungni benishon qil-u bas benishon tila (D, I, 25).

Naxjir. Kiyik, ohu ma’nolarini anglatuvchi forsiy o‘zlashma. Hofiz Xorazmiy “Devon”ida ham
shu ma’noda ishlatilgan bo‘lib, faqat bir o‘rinda uchraydi:

Tilasang o‘qing otg‘ali sayd yonig‘a,
Ravon kelur o‘qinga pesh ul zamon naxjir (D, I, 214).

Ijodkor bu baytda naxjir o‘zlashmasi orqali tashxis san’atini yuzaga keltirgan.

Ohu. Forscha kiyik ma’nosini anglatuvchi so‘z. “Devon”da naxjir o‘zlashmasiga nisbatan faol
istifoda etilgan:

Sher shikor uchun chiqib ohuni sayd etar, vale
Bas ajab ohudur bukim sher shikor kelturur (D, I, 148).

Keltirilgan baytda shoir bir xil undosh tovushlarni takror qo‘llab, alliteratsiya, ya’ni tavzi’
san’atini, sher va shikor so‘zlarini takror keltirib, takrir san’atini qo‘llagan. Takrorlash vositasida
s0‘z ma’nosini va uning mohiyatini ta’kidlab ko‘rsatishga erishgan. Shikor va sayd o‘zlashmalari
asosida esa tanosub san’atini, shuningdek, talmi’ san’atini ham uchratamiz. Va yana ruju’ san’atini
ham kuzatish mumkin. Bu san’at she’riyatda shoirning oldingi misra yoki baytda ifodalagan fikri,
qo‘llagan badiiy tasviriy vositasidan qaytgandek bo‘lib, keyingi misra yoki baytda unga qaraganda
kuchliroq ifoda, she’riy san’atni keltirish yoki oldingi fikrni aniqlashtirish va to‘ldirish usulidir [3].
Buni ohuni va vale, bas ajab ohudir misolida ko‘rishimiz mumkin.

G ‘azol. Bu arabiy o‘zlashma kiyik, ohu ma’nolarida qo‘llangan bo‘lib, “Devon”da ushbu so‘z
faqat bir o‘rinda kuzatiladi:

Ko‘z qarartur jumla arbob-i maoniy so‘zuma,
Ul g‘azol uchun qachonkim aytsam Hofiz g‘azal (D, II, 24).

Ushbu baytda ijodkor g‘azol o‘zlashmasi asosida tashxis san’atini, Hofiz o‘zlashmasi orqali
talmeh san’atini, bundan tashqari talmi’, inversiya hodisasini va tazmini muzdavaj san’atlarini yuzaga
keltirgan.

7. Turk, fors va arab tillariga xos so‘zlar sinonimik qatorni tashkil etadi. “Bu jarayon boshqa
tillardan narsa-buyum, tushuncha bilan birga uni ifodalovchi so‘zning kirib kelishi yoki boshqa
tillarga oid sinonimlarning o‘zlashishi bilan shu so‘zga sinonim bo‘lgan o‘z gqatlam so‘zining
iste’moldan chiqib ketishi kabi omillar asosida sodir bo‘ladi” [4]

Tadqiqot obyekti bo‘lgan “Devon”da o‘zlashgan so‘zning ta’sirida turkiy so‘zlar iste’moldan
chigmaydi. Masalan: iz, nishon, alomat, asar; yel, bod, sabo; ko ‘z, chashm, nazar, o‘y, xirad, aql,
fikr, tong, bomdod, subhidam, sahar, kishi, mardum, odam, ins, inson, bashar; yulduz, sitora,
kavkab, eng, yuz, ruxsor, chehra, jabin, oraz, siymo, tal’at, uzor kabi.

Oshiqi har nechakim yel biki yugurub yeladur,

Yori eshigina yetishkan aro lang bo‘lur (D, I, 156).

Tegay edim bu dardni bod-i sabog‘a man, vale

Yor qoshing‘a borg‘uchi bod-i sabo topulmadi (D, II, 154).
To‘lun oy tobonini o‘pgan uchun bo‘lub aziz,

Oti yulduzlar arosinda mah-i tobon erur (D, I, 118).
Xalg-i jahon gadoy erur, husn-u jamola boysan,

Barcha sitoradur, taqi o‘rtada to‘lun oysan (D, II, 92).
Ravshan o‘shaning oy yuzin ko‘rgali ko‘zdin,

Mehrinda ravon kavkab-i sayyora qilurman (D, II, 94).

Tong “kun chiqish payti, subhidam, sahar, azon; ko‘chma ma’noda biror narsaning boshlanish
payti, ilk davri;” (O‘TIL, II, 145) ma’nolarini anglatuvchi turkiycha so‘z. Hofiz Xorazmiy
“Devon”ida faol qo‘llanilgan:

Visoling kechasi yuz tong bo‘lubdur
Bu so‘z xalg-i jahong‘a tong bo‘lubdur (D, I, 95).

Baytdagi tong bo ‘lubdur misoli orqali tajnis san’atini, kecha va tong antonimlari asosida tazod

san’atini, shuningdek, talmi’ san’atini yuzaga keltirgan.
Subhidam bedor bo‘lub tong nasimi tong bila,
Qaddu haddin ko‘rgali sarv-u gulistondin kechar (D, I, 172).

Shoir ushbu baytda ikkita fong so‘zi-omonim orqali tajnis san’atini, subhidam va tong so‘zlari
asosida tanosub san’atini, qolaversa tashbih, talmi’, tavzi’ san’atlarini ham qo‘llagan.

Bomdod. Tong, tongotar ma’nosini ifodalovchi forsiy o‘zlashma faqat bir o‘rinda kuzatiladi:

23



«MA'MUN SCIENCE» JURNALT | YPHAN «MAMUN SCIENCE» | JOURNAL OF MAMUN SCIENCE

Kim aning savod-i zulfu yuzina nazar qilursa,
Ruhu zulfi so‘zi birla kecha shom-u bomdodi (D, II, 157).

Adib baytda ma’no jihatdan bir-biriga yaqin tushunchalarni anglatuvchi kecha va shom
so‘zlari vositasida obrazli ifodalar yaratib, tanosub san’atini, ma’no jihatdan o‘zaro zid, qarama-
qarshi bo‘lgan shom-u bomdod o‘zlashmalari misolida tazod san’atini, shuningdek, takrir, talmi’
san’atlarini yuzaga keltirgan.

Sahar. Tong, tong chog ‘i, bomdod ma’nolarini ifodalovchi arabiy o‘zlashma. Hofiz Xorazmiy
“Devon”ida yuqoridagi ma’noda faol ishlatilgan:

Sahar ohimdin aning zulfi parishon bo‘ldi,
Sunbul-i tozag‘a xush kelmadi chun bod-i sahar (D, I, 228).

Hofiz Xorazmiy sahar so‘zini bayt boshida va oxirida keltirib, radd-ul-ajuz al-as-sadr
san’atini qo‘llagan. Anvar Hojiahmedovning ta’kidlashicha, radd-ul-ajuz al-as-sadr - bir xil
ma’nodagi yoki shakldosh ikki so‘zni baytning turli o‘rinlarida keltirish san’atidir [5]. Bundan
tashqari ijodkor zulf va sunbul so‘zlari orqali tanosub, sahar va sunbul so‘zlari orqali tavzi’,
shuningdek, talmi’ san’atlarini yuzaga keltirgan.

XULOSA

Hofiz Xorazmiy “Devon”i tahlili shuni ko‘rsatdiki, bu bebaho yodgorlik tili g‘oyat soddadir.
Adib ma’nodosh o‘zlashmalarni ham har bir satrda turli maqsadda istifoda etgan. Mana shu
sinonimlar orqali badiiy san’atlarni yuzaga keltirgan va so‘zlarni takror qo‘llamaslikka erishgan.

